Contigo-Zurekin talde parlamentarioari atxikitako foru parlamentari Carlos Guzmán Pérez jaunak PES-501 galdera egin du, honako hau:
Monumentuari beste esanahi bat emateko PSN-PSOEk, Geroa Baik eta EH Bilduk sinatu duten akordioan honako hau jasotzen da: "Akordio honetan adostutako eraikinaren eraldaketa gauzatzea eta etorkizuneko Maravillas Lamberto Zentroa kudeatzea Iruñeko Udalaren ardura izango da; hala ere, Nafarroako Gobernuaren memoria-politika publikoak direla-eta, zeinek laster Rozalejo jauregian izango duten egoitza, bi erakundeen arteko lantalde bat eta lankidetza-hitzarmenak sustatuko dira, proiektu hori bultzatzeko".
 Memoria eta Bizikidetzako zuzendari nagusiarekin inolako harremanik izan al da aldez aurretik, PSN-PSOEk, Geroa Baik eta EH Bilduk sinatutako akordioan bi erakundeen arteko lantalde bat eta lankidetza-hitzarmenak sartzearen egokitasuna aztertzeko? Hona hemen bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilariak horretaz ematen dion informazioa:
Aipatutako erabakiaren ostean zure talde politikoak emandako prentsaurrekoan adierazi zenuenez, PSN, Geroa Bai eta EH Bildu taldeen arteko erabakia da, eta ez Nafarroako Gobernuarena. Beraz, pertsona batek ere ez zuen parte hartu Gobernuko kide gisa.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

